
Kepesatan ICT telah mempengaruhi iklim
permodenan dunia. ICT begitu penting dan amat
diperlukan dalam kehidupan seharian untuk
mencapai tahap kemajuan dalam apa jua bidang
diceburi. ICT juga membolehkan komuniti atau
organisasi itu berdaya saing kerana ICT berupaya
menjadi pemangkin dan senjata untuk membawa
organisasi atau komuniti itu mencapai
matlamatnya. Oleh itu, semua individu dan sektor
seperti sektor perubatan, ekonomi, perkapalan,
astronomi, hartanah, pendidikan dan sebagainya
tidak mahu ketinggalan untuk mempelajari dan
mengkaji manfaat yang boleh disumbangkan oleh
ICT. Bagaimana pula dengan sektor koperasi?

Jika warga koperasi dapat memanfaatkan
pelbagai kemudahan ICT yang dihuraikan dalam
artikel ini dengan sebaiknya untuk melaksanakan
aktiviti koperasi, sudah tentu warga koperasi akan
memperoleh faedah yang mampu mengubah
cara kerja warga koperasi kepada yang lebih
sistematik dan berkesan. Kehadiran kemudahan
ICT ini juga akan berupaya mengubah pelbagai
aktiviti kehidupan seperti mengubah cara
berkomunikasi, berbincang, bersembang dan
yang penting mengubah cara belajar dan cara
berniaga. Jika peluang yang wujud ini dapat
direalisasikan maka akhirnya akan lahirlah warga
koperasi yang berpengetahuan atau k-koperator
yang sangat diperlukan untuk membantu
koperasi mencapai matlamatnya dalam era
globalisasi.

Dengan berbantukan komputer, pengurusan
maklumat koperasi dapat diurus dengan lebih

cekap dan berkesan. Secara tidak langsung ICT
dapat meningkatkan daya saing koperasi untuk
memberi perkhidmatan yang lebih baik kepada
anggota. Sementara proses membuat keputusan
pula dapat dilaksanakan dengan lebih berkesan
kerana proses tersebut berpandukan fakta dan
maklumat yang dibekalkan oleh komputer. Jika
ICT dapat digunakan sepenuhnya dalam mana-
mana organisasi, secara keseluruhan Makhdzir
(2000) dalam kertas seminarnya di IKIM
mengatakan /CT dapat meningkatkan produktiviti
negara sebanyak 300%. Menurut kajian yang
dijalankan oleh Wreden (1997) pula, /T dapat
mengurangkan kos 39%, memperkemaskan
pembuatan keputusan 36%, meningkatkan
hubungan pelanggan 33% dan membentuk
strategi aplikasi baru 33%.

Penggunaan perisian aplikasi yang sesuai mampu
membantu koperasi menyediakan dokumen yang
diperlukan dengan lebih mudah, cepat, kemas dan
teratur. Penggunaan komputer juga mampu
mengubah cara organisasi menyimpan maklumat
dengan cara yang lebih sistematik dan berkongsi
maklumat tersebut dengan mereka yang berminat
dan berkepentingan. Di sinilah perkongsian
maklumat menggunakan ICT memainkan peranan
membentuk masyarakat yang bermaklumat.

Internet merupakan satu rangkaian komunikasi
di mana seorang pengguna dapat dihubungkan
dengan pengguna yang lain melalui komputer dan
rangkaian internet tanpa mengira di mana
pengguna itu berada sama ada di sebelah sini
atau di sebelah sana dunia. Oleh itu faktor



geografi tidak menjadi masalah untuk penguna
berhubung antara satu sama lain. Cara baru
perhubungan yang murah tetapi efektif ini
memberi dimensi baru untuk berkomunikasi yang
boleh membantu merangsang pertumbuhan
ekonomi yang berasaskan pengetahuan kepada
koperasi. Penggunaan laman web atau
homepage, berita, e-mail, newsgroup, Internet
relay chat (IRC), forum perbincangan dan enjin
carian maklumat serta perisian juga boleh diambil
secara percuma menggunakan Internet.

Cara Baru Hantar Surat-Surat
Elektronik (e-mel)

Koperasi perlu memanfaatkan penggunaan e-mel
untuk menghantar surat notis mesyuarat anggota
lembaga dengan melampirkan minit mesyuarat
bulanan. Koperasi juga boleh mendapatkan
pengesahan baki akaun anggota pada setiap
akhir tahun kewangan melalui kaedah ini. Selain
itu penghantaran memo di sekitar urusan
dalaman pejabat juga dapat membantu
mempercepatkan tugas penghantar surat atau
memo.

Begitu juga urusan antara koperasi dengan
agensi, rakan niaga atau koperasi luar negara.
Kaedah ini dapat mengurangkan masalah faktor
geografi di mana pengirim dan penerima. Bukan
sahaja proses penggunaan e-mel mengambil
masa yang singkat, malahan budaya kerja tanpa
kertas dapat diwujudkan. Di sémping itu koperasi
dapat menyokong pelaksanaan kerajaan
elektronik yang sedang diadaptasikan oleh
kerajaan di sektor awam.

Cara Baru Hantar Berita Isu
Semasa — Newsgroup

Berita dalam kumpulan atau newsgroup dapat
menggantikan buletin. Berbanding dengan buletin
yang memerlukan masa untuk dicetak dan
dikeluarkan mengikut jadual tertentu, melalui

newsgroup koperasi boleh menghantar berita
kepada anggotanya pada bila-bila masa. Begitu
juga jika maklumat dalam buletin mungkin
menjadi out-dated apabila ia sampai di tangan
warga koperasi, maklumat yang dihantar melalui
penggunaan newsgroup dapat menyebarkan
maklumat kepada anggota secara terkini. Buletin
biasa juga kerapkali berkemungkinan tidak
sampai ke tangan anggota sebaliknya newsgroup
memastikan berita tersebut sampai kepada
anggota, kecuali anggota tidak membuka atau
membaca berita tersebut.

Cara Baru Berbincang — Forum

Forum merupakan satu kemudahan untuk warga
koperasi berbincang di internet. Tidak kira apa
jua tajuk yang dibincangkan, warga koperasi
bebas meminta dan memberi pandangan atau
komen. Untuk menyertai perbincangan tersebut
warga koperasi perlu mendaftar dengan penyedia
forum terlebih dahulu. Bagaimanapun warga
koperasi yang tidak mendaftar boleh membaca
sahaja perbincangan yang berlaku.

Adalah suatu yang membanggakan jika warga
koperasi dapat berbincang sesama anggota
koperasi atau dengan anggota koperasi lain
bagaimana untuk memajukan koperasi.
Anggota koperasi juga bebas memberi
cadangan dan komen kepada anggota lembaga
atau pihak pengurusan koperasi bagaimana
untuk menambahbaik pengurusan koperasi.
Bukan sahaja wadah perbincangan ini boleh
menjadi gelanggang untuk mengeluarkan
pendapat, ia juga dapat membentuk networking
antara warga koperasi bukan sahaja dalam
negara tetapi daripada negara ci seluruh dunia.

Dari perbincangan yang diikuti warga koperasi
akan dapat banyak pengetahuan dan
pengalaman baru. Warga koperasi yang
mempunyai masalah mempunyai tempat untuk
meminta pertolongan atau nasihat, sementara
peserta forum dapat membantu menyelesaikan









